
Shri Vidyaranya Ashtakam

శ్రీవిద్యారణ్యాష్టకమ్ 

శ్రీవిద్యారణ్యమునిధ్యానమ్  -

అవిద్యారణ్యకాన్తారే భ్రమతాం  ప్రాణినాం  సదా ।
విద్యామార్గోపదేష్టారం   విద్యారణ్యగురుం శ్రయే  ॥
విద్యావిద్యావివేకేన పారం సంసారవారిధేః ।
ప్రాపయత్యనిశం  భక్తాంస్తం  విద్యారణ్యమాశ్రయే  ॥
అథ శ్రీవిద్యారణ్యాష్టకమ్   ।
భవభీతివిభేత్తారం భవభూతిప్రదకటాక్షలవలేశమ్  ।
శ్రీవిద్యారణ్యగురుం  భజే భజత్కల్పభూమిరుహమ్ ॥ ౧॥
ఖరదీధితినిభవసనం వరదానరతస్వకీయచిత్తాబ్జమ్  ।
శ్రీవిద్యారణ్యగురుం  స్మరామి కరనిర్జితామ్బుసంజాతమ్  ॥౨॥
కరబదరితతర్కద్వయసాంఖ్యద్వయజైమినీయవేదాన్తమ్  ।
శ్రీవిద్యారణ్యగురుం  కలయామ్యేణాఙ్కశీతలస్వాన్తమ్ ॥ ౩॥
విజయపురీవైభవదం  ప్రార్థితమాకృతసువర్ణఘనవృష్ట్యా     ।
శ్రీవిద్యారణ్యగురుం  కలయేఽహం రాజరాజికలితాఙ్ఘ్రిమ్  ॥ ౪॥
వినతాతనుభవవాహనవనితానుగ్రహవిశేషతతిపాత్రమ్   ।
శ్రీవిద్యారణ్యగురుం  వినతాఘవజ్రవినాశకం  వన్దే ॥ ౫॥
కృతకృతాన్తాదిభయం కృమ్యాదినిఖిలకృపాసుధాబ్ధిహృదయమ్  ।
శ్రీవిద్యారణ్యగురుం  కృత్స్నజగత్కృష్నతాబుధం కలయే ॥౬॥
సంయమిమణిగణనమ్యం చేష్టితవాణీహృదఙ్గమతిరమ్యమ్   ।
విద్యారణ్యం సౌమ్యం వన్దేఽజస్రం   వితీర్ణనతకామ్యమ్  ॥ ౭॥
పారదజనిమృతసిన్ధోః  సారదనిగమాన్తవేద్యతత్త్వస్య ।
శ్రీవిద్యారణ్యగురో  వరదాయభధృత్కరామ్బుజాతావ ॥౮॥
ఇతి శ్రీవిద్యారణ్యాష్టకం   సమ్పూర్ణమ్  ।

